
1. ՀՀ ֆինանսների նախարարություն

	03.03.2025 թ.

	
	N 01/2-1/4195-2025

	1. Նախագծով առաջարկվում է խմբագրել ՀՀ ծագում ունեցող ապրանքների արտահանման ժամանակ ներմուծվող երկրի օրենսդրությանը համապատասխան այդ ապրանքի համար սահմանված մաքսատուրքի դրույքաչափով հաշվարկված գումարին համարժեք գումարի չափով արտահանողներին օժանդակություն տրամադրելու համար սահմանված բարվոք հարկային պատմություն ունենալու մասին դրույթը՝ ընդլայնելով նախատեսված շրջանակը։ Այսինքն, եթե գործող դրույթի համաձայն՝ բարվոք հարկային պատմություն է համարվում այն, որ արտահանողի նկատմամբ հայտի ներկայացման օրվան նախորդող 365 օրերի ընթացքում հարկային մարմնի կողմից վերահսկվող եկամուտների գծով պարտավորություններ գանձելու վերաբերյալ վարչական վարույթ պետք է հարուցված չլինի, և հայտի ներկայացման օրվան նախորդող օրվա դրությամբ արտահանողը պետք է չունենա հարկային մարմնի կողմից վերահսկվող եկամուտների գծով ժամկետանց պարտավորություններ, ապա առաջարկվող խմբագրությամբ նախատեսվում է միայն, որ արտահանողը պետք է չունենա հարկային մարմնի կողմից վերահսկվող եկամուտների գծով ժամկետանց պարտավորություններ հայտի ներկայացման օրվան նախորդող օրվա դրությամբ։
Վերոգրյալի կապակցությամբ, հայտնում ենք, որ պետական աջակցությամբ իրականացվող բոլոր ծրագրերի համար բարվոք հարկային պատմություն ունենալու մասով գործող մոտեցումը (որը պետք է լինի միասնական) մշակվել է ՀՀ ֆինանսների նախարարության կողմից ՀՀ պետական կառավարման մարմինների մասնակցությամբ (այդ թվում նաև՝ ՀՀ էկոնոմիկայի նախարարության)՝ ի կատարումն 2023 թվականի հոկտեմբերի 10-ին կայացած՝ ֆինանսատնտեսական նախարարական կոմիտեի նիստի թիվ ԿԱ/299-2023 արձանագրության 2.1-ին կետի «բ» ենթակետով տրված հանձնարարականի և ի կատարումն ՀՀ վարչապետի 2023 թվականի դեկտեմբերի 29-ի թիվ 02/16.17/45155-2023 հանձնարարականի: Ավելին, ներկայացված մոտեցումը համաձայնեցվել է ՀՀ վարչապետի աշխատակազմի հետ և համապատասխան հանձնարարականով ներկայացվել է պետական կառավարման մարմիններին պետական աջակցությամբ իրականացվող բոլոր ծրագրերում համապատասխան մոտեցումն ամրագրելու նպատակով։
Ներկայացված մոտեցման նպատակը եղել է այն, որ պետական աջակցության ծրագրերից օգտվեն այն կազմակերպությունները, որոնք ցուցաբերել են հարկային կարգապահություն, գիտակցել են հարկերը սահմանված ժամկետում վճարելու պատասխանատվությունը նույնիսկ ֆինանսական դժվարությունների ժամանակ, քանի որ պետական աջակցության ծրագրերն էլ հենց իրականացվում են այդ պատասխանատվության շրջանակում վճարված հարկերից։
Այս առումով, մեր կարծիքով, նախորդող 365 օրերի ընթացքում հարկային մարմնի կողմից վերահսկվող եկամուտների գծով պարտավորություններ գանձելու վերաբերյալ վարչական վարույթ հարուցված չլինելու փաստն ավելի լավ է նկարագրում հարկային կարգապահության սկզբունքը, քան ցանկացած պահի դրությամբ ժամկետանց պարտավորություններ չունենալու փաստը, քանի որ այս դեպքում կարելի է ամբողջ տարվա ընթացքում ունենալ բազմաթիվ դեպքեր հարկերը սահմանված ժամկետում չվճարելու մասով՝ ընդհուպ մինչև հայտը ներկայացնելուն նախորդող օրը, և վերջում կատարելով բոլոր պարտավորությունները՝ ներկայացնել հայտ և ստանալ պետական աջակցություն։
Մյուս կողմից, մեկ ծրագրի մասով նախատեսված մոտեցման փոփոխությունը խնդրահարույց է նրանով, որ կլինեն նաև պետական աջակցության այլ ծրագրեր, որոնք ընդունվել են նախատեսված սկզբունքով, և այդ ծրագրերից օգտվելու ցանկություն ունեցողները նույնպես կդիմեն համապատասխան փոփոխություններ կատարելու մասով, ինչն արդեն կփոփոխի ընտրված սկզբունքային մոտեցումը։
Հաշվի առնելով վերոգրյալը, ինչպես նաև կարևորելով հարկային կարգապահության սկզբունքը՝ Նախագծով առաջարկվող մոտեցումը համարում ենք ոչ նպատակահարմար։
	Չի ընդունվել։
Նախագծի հիմնավորմամբ նշված է, որ  Հայաստանի Հանրապետության կառավարության 2025 թվականի հունվարի 23-ի «Արտահանման խթանման նպատակով օժանդակության տրամադրման ծրագիրը հաստատելու մասին» N 98-Ն որոշմամբ (այսուհետ՝ Որոշում)  սահմանված՝ արտահանողի նկատմամբ հայտի ներկայացման օրվան նախորդող 365 օրերի ընթացքում հարկային մարմնի կողմից վերահսկվող եկամուտների գծով պարտավորություններ գանձելու վերաբերյալ վարչական վարույթ հարուցված չլինելու դրույթը սահմանափակում է Որոշման նպատակի ամբողջությամբ և արդյունավետ կերպով իրականացումը, քանի որ Վարչական իրավախախտումների վերաբերյալ ՀՀ օրենսգրքի դրույթներով տնտեսավարողի նկատմամբ վարչական վարույթի հարուցման դեպքերը բազմաթիվ են և բազմապիսին, ընդհուպ՝ մինչև առաջացած տեխնիկական խնդիրների պատճառով հարկի գումարի վճարման՝  թեկուզ մեկ օր ուշացումը անկախ նրանից, թե ուշացումը տնտեսվարողի մեղքով է, թե օրինակ բանկային փոխանցման ընթացքում առաջացած խնդիրների։ Միաժամանակ, հարկ է նշել, որ սույն փոփոխության իրականացումն առաջացել է Որոշման կիրարկման ընթացքում մի շարք տնտեսվարողների մոտ առաջացած խնդիրների բացահայտման արդյունքում։ Սակայն պետք է նաև հաշվի առնել, որ Որոշման նպատակը ՀՀ-ից արտահանման ծավալների ավելացումը, արտահանման շուկաների դիվերսֆիկացումը, հայկական բրենդի միջազգայիին ճանաչումն է, ինչ հանգեցնելու է տնտեսական աճի։ Ուստի սույն փոփոխության անհրաժեշտությունն առաջացել է Որոշման նպատակի իրականացումից չշեղվելու հանգամանքից։ 

	
2. ՀՀ պետական եկամուտների կոմիտե

	03.03.2025 թ.

	
	N 01/3-2/13865-2025

	1. «Հայաստանի Հանրապետության կառավարության 2025 թվականի հունվարի 23-ի «Արտահանման խթանման նպատակով օժանդակության տրամադրման ծրագիրը հաստատելու մասին» N 98-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 3-րդ, 4-րդ և 6-րդ ենթակետերի վերաբերյալ հայտնում ենք, որ ներմուծվող երկրի մաքսային մարմնի կողմից արտահանողի արտահանած ապրանքի համար փաստացի կիրառված մաքսատուրքի դրույքաչափի վերաբերյալ (այդ թվում՝ զրոյական դրույքաչափ սահմանված լինելու), հակագնագցման մաքսատուրք կիրառված լինելու կամ չլինելու վերաբերյալ տեղեկանքը որպես ներմուծման հայտարարագրի այլընտրանք կիրառելու պարագայում առաջարկում ենք նախատեսել մեխանիզմներ՝ նշված տեղեկանքում առկա՝ ներմուծող երկրի մաքսային մարմինների կնիքների և ստորագրությունների իսկությունը հաստատվելու մասով։
	Չի ընդունվել։
Նշված մեխանիզմի իրագործումը գործնականում իրատեսական չէ։
Հարկ է նշել, որ ըստ կանխատեսումների, հիմնականում ներկայացվելու է ներմուծման մաքսային հայտարարագիր, հետևաբար ներմուծվող երկրի մաքսային մարմնի կողմից արտահանողի արտահանած ապրանքի համար փաստացի կիրառված մաքսատուրքի դրույքաչափի վերաբերյալ (այդ թվում՝ զրոյական դրույքաչափ սահմանված լինելու), հակագնագցման մաքսատուրք կիրառված լինելու կամ չլինելու վերաբերյալ տեղեկանքի, որպես ներմուծման հայտարարագրի այլընտրանքի, կիրառումը սահմանափակ է լինելու, որը, ըստ էության,  պետք է հաստատվի ներմուծվող երկրի համապաատսխան մարմնի կողմից։ Միաժամանակ, հարկ է նշել, որ անհրաժեշտության դեպքում  լրացուցիչ կիրականացվի նշված տեղեկանքի իսկության ստուգում։ Հարկ է  նաև ընդգծել, որ արտահանողը հայտին կից ներկայացնում է հայտարարություն տվյալների համապատասխանության մասին, որտեղ նշվում է, որ հավաստիացնում է, որ հայտում պարունակվող տեղեկատվությունն արժանահավատ է և ամբողջական, գիտակցում է, որ որևէ կեղծ փաստաթուղթ կամ տեղեկատվություն ներկայացնելը հանգեցնում է օրենքով սահմանված պատասխանատվության:

	3. [bookmark: _Hlk193701949]Առաջարկում ենք Նախագծում ավելացնել կետ՝ որոշման ուժի մեջ մտնելու վերաբերյալ։
	Ընդունվել է։ 

	
3. ՀՀ արդարադատության նախարարություն

	24.03.2025 թ.

	
	N /27.3/12266-2025

	1. Անդրադառնալով Նախագծին կից ներկայացված հիմնավորմանը, հարկ ենք համարում նշել, որ նորմատիվ իրավական ակտի ընդունման հիմնավորման ճիշտ կառուցվածքը և բովանդակությունն ունեն առանցքային նշանակություն, հետևաբար իրավական ակտի հիմնավորման մեջ պետք է ներառել իրավական ակտի ընդունման անհրաժեշտությունը, ընթացիկ իրավիճակը և խնդիրները, տվյալ բնագավառում իրականացվող քաղաքականությունը, կարգավորման նպատակը, բնույթը և ակնկալվող արդյունքը: Այնինչ, տվյալ դեպքում Նախագծին կից ներկայացված հիմնավորումից հնարավոր չէ լիարժեք ձևով գնահատել ներկայացված նախագծերի արդյունավետությունը, քանի որ բացակայում են ընթացիկ իրավիճակի, խնդիրների, տվյալ բնագավառում իրականացվող քաղաքականության, կարգավորման նպատակի և ակնկալվող արդյունքի համապատասխան վերլուծությունները, ինչն էական նշանակություն և կարևորություն ունի ներկայացված նախագծերի հիմնավորվածությունը լիարժեք ձևով գնահատելու համար:
Մասնավորապես, Նախագծի 1-ին կետի 2-րդ ենթակետով նախատեսվում է Հայաստանի Հանրապետության կառավարության 2025 թվականի հունվարի 23-ի N 98-Ն որոշման (այսուհետ՝ Որոշում) 3-րդ կետի 3-րդ ենթակետում և Որոշմամբ հաստատված հավելվածի (այսուհետ՝ Հավելված) 2-րդ կետի 3-րդ ենթակետում «և Մեծ Բրիտանիայի և Հյուսիսային Իռլանդիայի Միացյալ Թագավորություն» բառերը փոխարինել «, Մեծ Բրիտանիայի և Հյուսիսային Իռլանդիայի Միացյալ Թագավորություն և Կանադա» բառերով: 
Մինչդեռ, Նախագծին կից ներկայացված հիմնավորման մեջ բացակայում են նշված կարգավորման վերաբերյալ հիմնավորումները:
Հայաստանի Հանրապետության սահմանադրական դատարանը, 2014 թվականի դեկտեմբերի 2-ի ՍԴՈ–1176 որոշմամբ անդրադառնալով օրենքների հիմնավորվածությանը, արձանագրել է. «(…) օրենսդրությունն ստատիկ երևույթ չէ, այն կարող է և պետք է ենթարկվի դինամիկ փոփոխության՝ մշտապես կատարելագործվելով տնտեսական զարգացմանը, տեղի ունեցող միջազգային ինտեգրման գործընթացներին, հասարակական հարաբերությունների վերափոխմանն ու մի շարք այլ գործոններին համահունչ։ (…) Միևնույն ժամանակ, սահմանադրական դատարանը կարևորում է օրենսդրական փոփոխությունների գործընթացի կայունությունն ու ներդաշնակությունը, օրենքների փոփոխման հիմնավորվածությունն ու օբյեկտիվ անհրաժեշտությունը, ինչը հնարավորություն է ընձեռում իրավունքի սուբյեկտին իր վարքագիծը համապատասխանեցնել փոփոխվող օրենսդրական նորմերին` թույլ չտալով իրավակիրառ մարմինների կողմից ցուցաբերված սուբյեկտիվիզմի դրսևորում և հայեցողության ընդլայնում։»:
Ամփոփելով վերոգրյալը` գտնում ենք, որ Նախագիծն ունի լրացուցիչ հիմնավորման կարիք՝ բարձրացված  խնդիրների համատեքստում:
	Ընդունվել է։ 

	2. Նախագծի 1-ին կետի 2-րդ ենթակետում առաջարկում ենք «բառերով» բառից հետո լրացնել «և ստորակետ կետադրական նշանով» բառերը:
	Ընդունվել է։

	3. Նախագծի 1-ին կետի 5-րդ ենթակետում «ավելացնել» բառն անհրաժեշտ է փոխարինել «լրացնել» բառով, իսկ «արտահայտությունը» բառը՝ «բառերը» բառով՝ հիմք ընդունելով «Նորմատիվ իրավական ակտերի մասին» օրենքի 33-րդ հոդվածի 3-րդ մասը, որի համաձայն.
«Նորմատիվ իրավական ակտում լրացումներ կատարվում են դրանում նոր բաժիններ, գլուխներ, հոդվածներ, մասեր, կետեր, ենթակետեր, պարբերություններ, նախադասություններ, բառեր, թվեր կամ կետադրական նշաններ լրացնելու միջոցով:»:
Սույն դիտողությունը վերաբերում է նաև Նախագծի համանման կարգավորումներին:
	Ընդունվել է։

	
4. ՀՀ վարչապետի աշխատակազմի իրավաբանական վարչություն

	10.04.2025 թ.

	
	N 02/16.17/11365-2025

	1. Ներկայացված նախագծի 1-ին կետի 1-ին ենթակետի համաձայն՝ ծրագրով նախատեսված օժանդակությունը տրամադրվելու է 2025 թվականի փետրվարի 1-ից կատարված արտահանումների համար, նախկին հունվարի 1-ի փոխարեն: Հարկ է նկատել, որ սույն որոշումն ուժի մեջ է մտել փետրվարի 1-ից, ուստի նմանատիպ կարգավորման ամրագրումը առարկայազուրկ է, նկատի ունենալով նաև օժանդակության ծրագրից արդեն օգտվող սուբյեկտների իրավունքները:


	Ընդունվել է։
Նախագծի հիմնավորումը լրամշակվել է։





